
RESUME

Rapport de la réunion du 09/01/1999 dirigée au village URUGWIRO
par son Excellence Pasteur BIZIMUNGU , président de la

République

Cette réunion se plaçait dans le cadre de celles qui l'ont précédée et qui ont eu lieu presque
chaque Samedi à partir du 09/05/1998.

Lors de cette réunion, les participants ont passé en revue le rapport des travaux de la réunion
du 07/11/1998. Un accent particulier a été alors mis sur points concernant la  corruption,
l'incompétence et l'injustice sociale.

Des recommandations ont été émises, et l'on peut retenir le projet de création d'une Inspection
Générale du Gouvernement, le contrôle de l'action des cours et tribunaux, assistance de la
création des associations professionnelle, la réforme de la de la cour suprême etc.............

RAPORO Y'INAMA YAYOBOWE NA NYAKUBAHWA
PASTEUR BIZIMUNGU, PEREZIDA WA REPUBULIKA, MURI

VILLAGE URUGWIRO, KU WA 09/01/1999.

I. Ku butumire bwa Nyakubahwa Perezida wa Repubulika, inama yari yateranye ku
matariki ya 09/5/98, 23/5/98, 30/5/98, 06/6/98, 13/6/98, 27/6/98, 11/7/98, 18/7/98, 0l/8/98,
15/8/98, 19/9/98, 03/10/98, 17/10/98, 24/10/98, 07/11/98 na 14/11/98 yakomeje imirimo yayo
ku wa 09/01/99 muri Village Urugwiro iyobowe na Nyakubahwa Perezida wa Repubulika
ubwe.

Yahuje aba bakulikira:

-Abahagarariye amashyaka: FPR-INKOTANYI, PSD, MDR,
PL, PDC, PDI, UDPR na PSR

-Biro y'Inteko Ishinga Amategeko,
-Biro y'Urukiko rw'Ikirenga,
-Abagize Guverinorna ,
-Ba Perezida ba Komisiyo z'Inteko lshinga Amategeko
-Ba Perefe ba Perefegitura;
-Abakuru ba Etat-Major y'Ingabo n'iya Jandaramori
-Abajyanama muri Perezidansi na Visi-Perezidansi ya Repubulika
-Abajyanama muri Serivisi za Minisitiri w'Intebe;
-Porokireri Mukuru mu Rukiko rw'ikirenga
-Ba Porokireri Bakuru ,
-Abahagarariye Urugaga rw'Abavoka;
-Ba Perezida b'Inkiko za Mbere z'Iremezo za Gitarama, Butare,Kigali na
Cyangugu,
-Porokireri wa KigaIi ,
-Umukuru w'Iperereza rya Gisivili
-Umukuru wa DMI;
-Umukuru w'lperereza ryo hanze y'Igihugu (External Security Organization);
-Abakuru b'Inkiko na Pariki za Gisirikare
-Umukuru wa G2, Jandarumori ,
-Abahagarariye Amabanki ;
-Ba Porokireri ba Repubulika
-Abantu batumiwe ku giti cyabo.

II. INGINGO ZA GAHUNDA Y'INAMA:

- Ubumwe bw'Abanyarwanda;
- Ibibazo birebana na Demokarasi;
- Ibibazo by'Ubutabera; Ubukungu, Umutekano n'uruhare Abanyanwanda bose

bakwiye kubigiramo;

Kugeza ubu inama imaze gusuzuma:

- Ingingo yerekeye ubumwe bw'Abanyarwanda, (Hashyizweho akanama ko
kunononsora ibitekerezo bijyanye n'iyo ngingo, kakaba karatanze raporo
izasuzumwa n'Inama mu minsi iri imbere),

- Ingingo yerekeye Demokarasi,

- Ingingo yerekeye ubutabera : hamaze gusuzumwa ibyerekeye ubutabera
bujyanye n'ibibazo byatewe n'itsembabwoko n'itsembatsemba n'uburyo
Abanyarwanda bose bagira uruhare muri ubwo butabera (parficipatory justice
/ Justice participative), ari byo byiswe « Gacaca ».

Kuri iyo ngingo, Inama yashyizeho Komite iziga uburyo iyo gacaca yashyirwa
mu bikorwa. Raporo y'iyo Komite izashyikilizwa inama ku wa 16/01/1999.

Muri iki gihe, inama irasuzuma ibibazo n'umuti byashakirwa mu butabera
busanzwe, cyane cyane ibibazo by'imikorere y'inzego z'ubutabera, ibibazo bya
ruswa, ibikoresho bike, abakozi bashoboye akazi badahagije, n'ibindi.

III. IBYAGIWEHO IMPAKA MU NAMA YO KU WA 09/01/99.

Nyakubahwa Perezida wa Repubulika yatangije inama yifuriza abaje mu nama umwaka
mushya muhire wa 1999. Muzehe Kayihura Misheli, nawe mu izina rya bagenzi be, yifulije
Nyakubahwa Perezida n'abo bafatanije kuyobora igihugu, ishya n'ihirwe muri uyu mwaka
dutangiye.

Hakurikiyeho gusoma raporo ikosoye y'inama yo ku wa 07/11/1998.

Abari mu nama bongeye kungurana ibitekerezo ku ngero z'ibibazo by'imikorere itanoze
mu nzego za Leta, cyane cyane iz'ubutabera (Inkiko, Parike), ubutegetsi bw'igihugu
n'ubutegetsi bwite bwa Leta (local and Central Government): Ruswa, ubuswa, akarengane
mu baturage (Social injustice), n'ibindi  Bagarutse ku ngero zari zatanzwe mu nama yo ku wa
07/1/1998, bazunguranaho ibitekerezo, bagamije kwerekana ahagaragaye amakosa n'imikorere
mibi mw'ikurikiranwa ry'ibyaha n'icibwa ry'imanza.

Mbere Inarna yari yifuje ko abegereye abaturage bakaba bazi ibibazo bafite kurusha
abandi (nk'abadepite, ba Perefe, etc), batanga ingero zifatika (illustrative cases / cas
illustratifs) zerekana uburemere bw'ibibazo bivugwa mu butabera, nyuma noneho, ijambo
rigahabwa abakora mu nzego z'ubutabera kugira ngo na bo bavuge uko babibona, n'umuti
watangwa. Ingero rero zatanzwe zigaragaza ko ibibazo koko biriho, social injustice iriho.

Cyakora abahagarariye inzego z'ubutabera, mu bitekerezo batanze, bashushe
n'aberekana ko n'ubwo ruswa iriho, ariko itari mu nzego z'ubutabera gusa, kandi icyo kibazo



4

atari cyo kiri ku murongo wa mbere w'ibibazo bahura na byo mu mitunganirize y'imirimo
yabo. Bo basanga ibibazo by'ibanze bibangamiye ubutabera harimo: Umubare w'abakozi
babishoboye udahagije, ibikoresho bike, amazu bakoreramo make, no gusiragira i Kigali
bashaka ibikoresho (lack of decentralization and financial autonomy ), n'ibindi.

Abari mu nama basanze mu ngero zatanzwe kuri ruswa n'imikorere idahwitse y'urwego
rw'ubutabera, nta bibazo tekiniki byagaragayemo, bisaba amashuri n'ibikoresho bihambaye.
Habuze ubushake, umurava n'ubugororoke bw'umutima.

Hari ikibazo cyabajijwe cyo kumenya niba koko abanyapolitiki n'abayobozi bo mu
butegetsi bwite bwa Leta baba bashyira igitugu (pression / pressure) ku bacamanza, nk'uko
bamwe babyemeza. Usibye umucamanza umwe wo mu Nkiko za Gisirikare wavuze ko ari
urwitwazo, abandi bahagarariye inzego z'ubutabera ntacyo babivuzeho.

Nyuma yo kungurana ibitekerezo, abari mu nama basanze izo ngego zatanzwe zari
zigamije gusa kwerekana uburemere bw'ibibazo biri mu butabera no mu zindi nzego za Leta
zigomba kurenganura no gukorera abaturage. Hemejwe ko mu nama itaha yo ku wa 16/01/99
abahagarariye inzego z'ubutabera bazahabwa umwanya bakavuga uko babona ibibazo.

IV. IBITEKEREZO BY'INGENZI BYAVUYE MU NAMA.

IV.1 IBYEMEZO BIGOMBA GUSHYIRWA MU BIKORWA.

1) Abari mu nama basabye ko ijambo ruswa ryasobanurwa neza (its forms) kugira ngo
hashyirweho uburyo bwo kuyirwanya, ariko na none abanyarwanda bazi ruswa icyo ari
cyo

2) Inana yemeje ko hariho uburyo buri muyobozi mu nzego za Leta, abanyapolitiki
n'abacamanza bajya batangaza umutungo wabo mbere yo guhabwa imirimo muri Leta kandi
bakajya  berekana uko uwo mutungo wagiye wiyongera.

IV.2. IMYANZURO RUSANGE N'INGAMBA BYAVUYE MU NAMA.

Kubera ko abari mu nama basanze ruswa imaze gufata intera ndende mu butegetsi bwa Leta,
basabye ko hashyirwaho uburyo buhamye (mechanisms) bwo kuyirwanya no kuyihashya.
Muri izo ngamba havuzwe izi zikurikira:

1) Kwiga uburyo hashyirwaho urwego rushinzwe kugenzura imikorere y'inzego za Leta
(igitekerezo cya Ombudsman / Inspector General of Government).

2) Gushyiraho uburyo bwo kugenzura imikorere y'inkiko no guhana abacamanza bakora
nabi cyangwa barya ruswa.

3) Gusaba no gufasha ishingwa ry'amashyirahamwe y'abahuriye ku mwuga runaka (
professional associations) akorana n'ayo mu bindi bihugu kw'isi kugira ngo; uteshutse ku

mategeko agenga umwuga (professional ethics and values) abe yakomanyirizwa kw'isi hose,
bitume agira n'icyo atinya mu mikorere ye.

4) Gushyiraho urwego rushinzwe gusobanurira abaturage uburenganzira bwabo no
gushishikariza inzego za Leta zegereye abaturage nk'Abadepite kugiramo uruhare, ndetse na
societé civile / civil society.

5) Kwiga uburyo abacamanza bagira manda yongerwa kandi bakaba bakwimurirwa ahandi
mu gihe cyagenwe.
6) Kuvugurura imikorere y'Urukiko rw'Ikirenga kugira ngo rurusheho gusura inkiko zo
hasi no kugenzura imikorere yazo.

7) Gukora évaluation / assessment y'abakozi bo mu nkiko kugirango abakora nabi,
abatabishoboye, abafite ubushake buke babe bahanwa.

8) Hasabwe ko hakwigwa uburyo imanza zaciwe nabi zasubirwamo kugira ngo
abarenganye batashoboye kujurira babe basubizwa uburenganzua bwabo. Hibukijwe ko
umupfakazi wa NTIVUNWA Vincent akwiye gusubizwa inzu ye.

9) Hifujwe ko abari mu nama basuzuma uburyo abacamanza, abakozi bo mu butegetsi
bwite bwa Leta, ndetse n'abaturage muri rusange bafite umuco wo kuyobya inkiko, kubeshya
no guhuguza bajya bahanwa.

Mu gusoza, abari mu nama basabye ko mbere yo kujya ku zindi ngingo ziteganijwe
kuri gahunda, banonosora ikibazo cy'ubutabera. Basabye ko Komite yashyiriweho kwiga
uburyo gacaca yashyirwa mu bikorwa, yazageza raporo yayo ku nama yo ku wa 16/01/1999
kugira ngo imyanzuro iyivuyemo ikurikizwe vuba kandi inafashe kunoza no gushyira mu
bikorwa amategeko agenga imiburanishirize y'imanza z'itsembabwoko n'itsembatsemba.

Nyakubahwa Perezida wa Repubulika yashoje inama yongera gushimira abayijerno bose,
abatumira mu yindi nama izaba ku wa gatandatu itariki 16/01/1999, saa tatu za mu gitondo.

